
ABSTRAK

MAKANAN HALAL DAN HARAM MENURUT PANDANGAN MAZHAB SYAFI’I DAN
IMAM GHAZALI: SATU SOROTAN

Halal dan haram dalam pemakanan merupakan salah satu isu yang dihadapi oleh masyarakat
Brunei bahkan ia juga berlaku di negara luar. Pelbagai produk makanan telah dijual di kedai-kedai
akan tetapi tidak semua daripada produk makanan tersebut mempunyai logo halal. Ini yang
membuatkan segelintir masyarakat merasa ragu untuk membelinya kerana mereka tidak
mengetahui status produk tersebut samaada halal atau haram. Oleh itu, kajian ini perlu dijalankan
bagi memecahkan permasalahan tersebut melalui kitab lhya Ulumuddin agar masyarakat
mengetahui perbezaan halal dan haram terutama sekali dalam pemakanan dengan lebih jelas.
Dalam kitab tersebut telah diterangkan secara terperinci tentang hukum halal dan haram. Oleh itu,
matlamat kajian ini ialah mengenal pasti pandangan mazhab Syafi’i terhadap makanan halal dan
haram. Ia juga menyentuh tentang pandangan Imam Ghazali mengenai dengan makanan halal dan
haram. Kajian ini menggunakan kaedah kepustakaan bagi memperolehi maklumat yang
diperlukan. Data yang diperolehi itu dianalisis dengan menggunakan kaedah penerangan. Hasil
kajian telah mendapati bahawasanya Imam Ghazali bersependapat dengan mazhab Syafi’i dari
pelbagai aspek khususnya tentang makanan halal dan haram. Walau bagaimanapun, Imam Ghazali
dan mazhab Syafi’i juga mempunyai pendapat khusus dalam menentukan hukum makanan halal
dan haram. Kajian ini diharapkan agar dapat membantu masyarakat Brunei dalam memilih
makanan yang halal dan juga dapat membezakannya antara halal dan haram.

ABSTRACT

HALAL AND NON-HALAL FOOD ACCORDING TO THE VIEWS OF SYAFTI’I
SCHOLAR AND IMAM GHAZALI: A HIGHLIGHT

Halal and non-halal in sustenance are one of the issues facing by the Brunei community even it is
also happened in some of Muslim countries. Various food products have been sold in market but
not all of them stated halal logos. It makes certain people in a doubt to buy because they did not
know the status of the product either halal or non-halal. Therefore, this study needs to be conducted
to resolve the issue through Thya Ulumuddin's book so that people can differentiate between halal
and non-halal more clearly especially in the sustenance. Furthermore, it has explained in details in
regards to the ruling. Therefore, the aim of this study was to identify the Syafi’i scholar views on
halal and non-halal foods as well as the view of Imam Ghazali. This study uses the library method
to obtain the necessary information. The data obtained were analyzed using descriptive methods.
The results of this study have found that Imam Ghazali is agreed with the Syafi’i scholar in various
aspects. However, Imam Ghazali and Syafi’i scholar also have their own opinion in deciding the
ruling. This study is expected to help Bruneian in choosing halal foods and also to distinguish
between halal and non-halal.

BAB 1

PENDAHULUAN

1.1 PENGENALAN

Agama Islam sangat menitikberatkan halal dan haram dari semua aspek iaitu
makanan, minuman, pakaian dan sebagainya. Umat Islam perlu mematuhi segala apa yang
diperintahkan dan menjauhi segala larangan Allah Subhanahu Wata’ala. Sebagaimana

termaktub dalam surah Al-A’raf ayat 157,

P

Yoy . &-.'AJ\ e.g.-.‘.c é A ;--Lj\ J L'A.ij

Tafsirnya:

. dan ia menghalalkan bagi mereka segala benda yang baik, dan mengharamkan

kepada mereka segala benda yang buruk....” ?

! Al-Qur’an. Surah Al-A’raf: 157.
2 (2014). Mushaf Brunei Darussalam dan terjemahannya. Negara Brunei Darussalam: Pusat Da’wah
Islamiah.



Dalam hadis ada juga menyebutkan,

Terjemahannya:

Dari Abu Hurairah Radhiallahu anhu, ia berkata, “Rasullulah Shallallahu Alaihi
Wasallam bersabda, sesungguhnya Allah itu baik, tidak menerima kecuali yang baik.
Dan sesungguhnya Allah telah memerintahkan pada orang — orang mukmin seperti
apa yang telah diperintahkan-Nya kepada Rasul, maka Allah berfirman: Hai para
Rasul, makanlah kamu semua dari sesuatu yang baik dan berbuatlah kamu yang baik.
Dan firman Allah yang lain: Hai orang — orang yang beriman, makanlah kamu semua
dari sebaik — baik apa yang telah Ku-rezekikan kepadamu. Kemudian Nabi Shallallahu
Alaihi Wasallam menceritakan seseorang lelaki yang telah jauh perjalanannya dengan
rambutnya yang kusut, kotor, penuh debu, yang menadahkan kedua tangannya seraya
berkata (berdo’a): Wahai Tuhanku, sedangkan makanannya haram minumannya
haram, pakaiannya haram dan dikenyangkan barang yang haram, mana mungkin ia

akan dikabulkan doanya?” .

Semua makanan yang ada di bumi ini adalah halal untuk dimakan kecuali ada

perkara-perkara yang diharamkan oleh Allah Subhanahu Wata’ala. Umat Islam hendaklah

3 Muslim, Abu Husain Muslim bin Hajjaj Al Qusyairi An Naisaburi. (2002). Shahih Muslim. Beirut: Darl
Ibn Hazm. him. 407-408. No hadith. 1015.



memakan makanan yang halal dan menjauhi segala apa yang dilarang oleh Allah

Subhanahu Wata’ala kerana salah satu antara sebabnya ialah doa akan dimakbulkan.

1.2 LATAR BELAKANG KAJIAN

Memakan makanan yang halal akan menjamin kesihatan seseorang dari segi
jasmani dan rohani. Namun, apabila seseorang memakan makanan yang haram maka dia
akan mudah diserang pelbagai penyakit. Kenyataan ini juga disebutkan dalam utusan harian
yang menyatakan orang Islam hendaklah prihatin dalam menjaga pemakanan mereka
dengan memakan makanan yang bersih dan halal. Mereka dilarang memakan makanan
yang diharamkan demi menjaga kesihatan fizikal dan mental. Sebenarnya pengharaman
sesetengah jenis makanan itu ada hikmah dan rahsia di sebaliknya. Bukanlah diharamkan
itu kerana suka-suka tetapi bertujuan menghindarkan diri daripada pelbagai kemudaratan

seperti penyakit, keracunan, buta mata hati dan sebagainya.

Umat Islam perlu meneliti makanan yang dimakan oleh mereka kerana ia
membabitkan amal ibadat seseorang. Sepertimana ada disebutkan dalam utusan online
yang menyatakan seseorang yang memperoleh pendapatan yang haram. Lalu
menggunakannya untuk makan dan minum, membeli pakaian, rumah dan kenderaan. la
akan menyebabkan doa yang dipanjatkan kepada Allah Subhanahu Wata’ala terhijab dan

tidak diterima.

Ini berdasarkan sebuah hadis:

Terjemahannya:

4 Muslim, Abu Husain Muslim bin Hajjaj Al Qusyairi An Naisaburi. (2002). Shahih Muslim. Beirut: Darl
Ibn Hazm. hlm. 408. No hadith. 1015.



“Seorang pemuda yang bermusafir dalam perjalanan yang jauh, hal rambutnya kusut
masai, mukanya berdebu di mana dia mengangkat tangan ke langit: Wahai
Tuhanku...wahai Tuhanku... sedangkan makanannya haram, minumannya haram dan
pakaiannya haram. Dan dia dibesarkan dengan memakan makanan haram maka

bagaimana Kami mahu mengabulkan doanya”.

Imam Ghazali juga ada menyebutkan di dalam kitabnya yang bertajuk Thya
Ulumuddin mengenai dengan hadis yang menceritakan tentang seseorang yang tidak
diterima amal ibadatnya kerana memakan makanan yang haram. Hadis tersebut adalah
diriwayatkan bahwa Sa’ad memohon kepada Rasulullah Shallallahu alaihi Wassalam agar

memohon kepada Allah Ta’ala supaya menjadikan doanya mustajab.’

Antara sebab pengkaji ingin mengkaji kitab Thya Ulumuddin ialah Imam Ghazali
mengupas mengenai dengan halal dan haram secara meluas. Selain itu, Imam Ghazali
membahagikan halal dan haram kepada beberapa tingkatan iaitu pertama, wara’ orang-
orang yang adil. Kedua, wara orang-orang soleh. Ketiga, sesuatu yang tidak diharamkan
oleh fatwa dan tidak ada syubhat tentang kehalalannya. Terakhir, tidak mengapa jika
dikerjakan dan juga tidak ditakuti membawa kepada kemudharatan. Oleh sebab itu,
pengkaji berminat untuk meneliti dan mengkaji lebih mendalam lagi mengenai dengan

tingkatan tersebut.

1.3 PERMASALAHAN KAJIAN

Halal dan haram merupakan salah satu perkara yang penting bagi umat Islam kerana
mereka menghadapinya hampir setiap hari. Salah satunya ialah makanan yang mereka
makan setiap hari. Oleh itu, perlunya mereka ketahui pentingnya halal dan haram tentang

makanan kerana ia boleh memberikan kesan terhadap jasmani dan juga rohani. Ia mungkin

5 Ghazali. (1995). Ringkasan Ihya Ulumuddin. Zaid Husein Al Hamid (terj.). Jakarta: Pustaka amani. hlm.
116.



terlihat mudah untuk menentukan makanan halal dan juga haram. Walaubagaimanapun,
kemudahan itu akan bertukar menjadi sukar untuk menentukan manakah yang halal atau
haram atau bahkan syubhat antara keduanya atau terjadi percampuran antara halal dan juga
haram. Dalam hal ini, Imam Ghazali berperanan dalam menjelaskan perihal halal dan

haram sebagaimana yang diterangkan di dalam kitabnya Thya Ulumuddin.

Segelintir masyarakat merasa ragu akan sesetengah makanan yang dijual di kedai-
kedai kerana terdapat sesetengah daripadanya tidak mempunyai logo halal. Ia boleh
membuat segelintir masyarakat ragu untuk memakannya kerana mereka tidak mengetahui
status makanan tersebut samaada halal atau haram. Oleh itu, pengkaji berminat ingin
mengetahui hukum disebalik permasalahan tersebut melalui buku Thya Ulumuddin yang
dikarang oleh Imam Ghazali. Antara sebab pengkaji memilih buku Ihya Ulumuddin sebagai
salah satu dasar kajian pengkaji kerana Imam Ghazali telah membahagikan halal dan haram
menjadi beberapa tingkatan dan setiap tingkatan tersebut mempunyai penjelasan tersendiri

mengenai dengan makanan halal dan haram.

1.4 PERSOALAN KAJIAN

1. Apakah pandangan mazhab Syafi’i mengenai dengan makanan halal dan haram?

2. Apakah pendapat Imam Ghazali tentang makanan halal dan haram berdasarkan
kitab Thya Ulumuddin?

3. Bagaimanakah pendapat Imam Ghazali dalam mazhab Syafi’i tentang
penyembelihan binatang?

4. Apakah pendapat khusus mazhab Syafi’i dan Imam Ghazali tentang makanan halal

dan haram?

1.5 OBJEKTIF KAJIAN

1. Mengenal pasti pandangan mazhab Syafi’i mengenai dengan makanan halal dan

haram.



2. Menganalisis pendapat Imam Ghazali tentang makanan halal dan haram
berdasarkan kitab Thya Ulumuddin.

3. Merumus pendapat Imam Ghazali dalam mazhab Syafi’i tentang penyembelihan
binatang.

4. Menjelaskan pendapat khusus antara mazhab Syafi’i dan Imam Ghazali tentang

makanan halal dan haram.

1.6 KAJIAN LEPAS

Makanan halal merupakan makanan yang dibenarkan oleh Islam untuk dimakan
oleh umat Islam di samping ia memberikan kesan yang positif pada kesihatan. Oleh itu,
apabila umat Islam mengamalkan memakan makanan yang diharamkan oleh Allah
Subhanahu Wata’ala maka ia akan memberikan kesan yang negatif pada rohani 1aitu Allah
Subhanahu Wata’ala tidak menerima doa yang mereka panjatkan.® Ibnu Abbas Radhiallahu

anhu berkata,
Tel o 8 (3 26 4 Do ) iy Y

“Allah Subhanahu Wata’ala tidak berkenan menerima solat seorang hamba selama di

dalam perutnya masih terdapat makanan yang diharamkan”.

Berikut adalah daripada jurnal, latihan ilmiah dan artikel yang ada kaitannya dengan tajuk

pengkaji:

Kajian jurnal asas yang bertajuk Halal Dan Haram Menurut Al- Ghazali Dalam
Kitab Mau idhotul Mukminin yang dihasilkan oleh Sucipto (2012)® membincangkan al-

Ghazali telah membahagikan halal haram secara umum menjadi dua bahagian. Pertama,

¢ Abdulhamid Zahwan. (1995). Keutamaan mencari rezeki yang halal dan tercelanya rezeki yang haram.
Solo: Cv. Pustaka Mantiq. hlm. 23.

7 Muhammad bin Muhammad Abu Hamid al-Ghazali. (1990). Mukhtasar 1hya ‘Ulimuddin. Beirut: Mu-
assasatul kutubis saqafiyyah. hlm. 99.

8 Sucipto, (2012), Halal Dan Haram Menurut Al- Ghazali Dalam Kitab Mau‘azhotul Mu minin, Jurnal
asas. 4(1). Diperolehi daripada http://ejournal.radenintan.ac.id/index.php/asas/article/view/1671/1392.



suatu benda itu dikatakan haram kerana hakikat dan keadaan benda itu sendiri. Kedua, suatu
benda dikatakan haram kerana sebab lain yang baru datang atau cara memperolehinya.
Harta benda yang haram kerana adanya sifat dalam zat benda itu sendiri yang ada di muka
bumi terbahagi kepada tiga bahagian. Pertama, hasil tambang iaitu segala sesuatu yang
dikeluarkan dari bumi (benda mati). Benda-benda seperti ini diharamkan untuk
memakannya jika ia membahayakan tubuh atau jiwa manusia seperti gas beracun. Kedua,
tumbuh-tumbuhan iaitu halal dimakan kecuali tumbuh-tumbuhan yang dapat
menghilangkan akal manusia seperti ganja dan khamr. Selain itu, tumbuh-tumbuhan yang
menghilangkan nyawa manusia seperti tumbuh-tumbuhan yang mengandungi racun dan
yang boleh merosakkan kesihatan manusia seperti memakan ubat bukan pada waktunya.
Ketiga, binatang. la terbahagi menjadi dua bahagian iaitu binatang yang halal dimakan dan
binatang yang diharamkan untuk dimakan. Binatang yang halal tetap menjadi halal apabila
cara penyembelihan, syarat-syarat penyembelih, alat penyembelihan dan tempat itu
mengikut sebagaimana yang ditetapkan dalam Islam. Binatang yang tidak disembelih
mengikut ajaran Islam atau mati dengan sendiri adalah haram dimakan kecuali ikan dan
belalang. Selain daripada itu, al-Ghazali mengemukakan bahawa menjaga kesucian (wara’)
itu terbahagi kepada empat tingkat. Pertama, wara’ orang yang menjaga kesucian diri dari
melakukan keharaman sesuai dengan apa yang dikatakan oleh ulama (wara’ul ‘udul).
Kedua, orang yang menjaga kesucian diri dari segala yang menjurus ke arah haram
walaupun fatwa ulama membolehkan hal itu (wara’us salihin). Ketiga, orang yang
menghindari perkara yang diputus tidak haram dan tidak syubhat kehalalannya oleh mufti
(wara’ul muttaqin). Keempat, orang yang menjaga diri dari sesuatu yang tidak berbahaya
dan tidak mengkhuatirkan timbulnya bahaya tetapi dalam memperoleh sesuatu bukan atas

dasar taqwa kepada Allah atau menjurus kepada hal-hal maksiat.

Kajian ini lebih menyumbang kepada pendapat Imam Ghazali mengenai halal dan
haram dalam kitabnya yang bertajuk Mau‘azhotul Mu’minin. Lebih banyak menjelaskan
mengenai dengan bahagian halal haram dan juga hubungkaitnya dengan sifat wara’.
Manakala, kajian pengkaji memfokuskan tentang pandangan mazhab Syafi’i terhadap
makanan halal dan haram. Kajian tersebut dapat membantu pengkaji dalam menambah

pengetahuan mengenai halal dan haram menurut Imam Ghazali.



Kajian latihan ilmiah yang bertajuk Konsep Halal Dan Haram Dalam Islam: Studi
Komparatif Antara Fuqaha dan Imam Al-Ghazali yang ditulis oleh Abror dan Mashadi
(2012)° menerangkan pengkaji hendak memecahkan permasalahan-permasalahan yang
timbul mengenai dengan halal haram menurut Imam Ghazali dan juga fugaha dengan
menggunakan metod perbandingan. Kriteria halal dan haram banyak dibahaskan oleh para
ahli hukum. Para fugaha membahagikan halal menjadi dua bahagian iaitu halal dari segi
zatnya dan halal dari segi memperolehinya. Makanan yang dimakan oleh manusia itu
berasal dari sumber asasnya iaitu daripada tumbuh-tumbuhan dan binatang. Tidak ada
larangan dalam memakan tumbuh-tumbuhan kecuali apabila ia mengandungi racun yang
membawa kepada kemudharatan tubuh badan. Memakan binatang itu mempunyai
peraturan-peraturan yang perlu dipatuhi iaitu adanya cara penyembelihan yang telah
diajarkan oleh Islam. Bahkan tidak semua binatang dapat dimakan oleh manusia kerana
adanya binatang yang telah diharamkan oleh Allah Subhanahu Wata’ala untuk dimakan.
Manakala, Imam al-Ghazali dalam kitabnya Thya Ulumuddin tidak menerangkan dengan
terperinici mengenai halal dan haram. Bahkan Imam al-Ghazali menasihatkan untuk
mentelaah kitab-kitab figh berkenaan dengan halal. Ini bermakna Imam Ghazali bersetuju
dengan apa yang dijelaskan oleh para fugaha tentang kriteria halal dan haram. Selain itu,
para fugaha membahagikan haram menjadi dua bahagian iaitu haram lidzatihi dan haram
lighairihi. Haram lidzatihi ialah haram pada asalnya seperti bangkai, khamar, berjudi,
membunuh dan sebagainya. Sementara, haram lighairihi ialah sesuatu yang dibolehkan
dalam Islam namun ia memberikan mudharat kepada manusia maka ia menjadi haram
seperti daging pada asalnya adalah halal akan tetapi daging itu diperolehi dari hasil mencuri
atau tidak disembelih dengan nama Allah Subhanahu Wata’ala maka ia akan menjadi
haram. Imam al-Ghazali pula membahagikan harta itu haram kerana “ain (zatnya) atau cara

memperolehinya.

Kajian ini lebih memfokuskan kepada konsep halal haram menurut pandangan
Imam Ghazali dan fuqaha. Terdapat tidak ada perbezaan antara keduanya dalam

menjelaskan mengenai dengan konsep halal haram. Manakala, kajian pengkaji

® Abror dan Mashadi. (2012). “Konsep Halal Dan Haram Dalam Islam: Studi Komparatif Antara Fugaha
dan Imam Al-Ghazali.” Tesis Sarjana, Program Studi [lmu Keislaman Konsentrasi Shariah, Institut Agama
Islam Negeri Sunan Ampel, Surabaya.



memfokuskan tentang pandangan mazhab Syafi’i terhadap makanan halal dan haram.
Kajian tersebut mempunyai kaitan dengan kajian pengkaji di mana pengkaji ingin

menjelaskan mengenai dengan konsep halal haram menurut pandangan Imam Ghazali.

Kajian buku yang bertajuk Penyelidikan tentang makanan: Perspektif Nabawi dan
saintifik di bawah bab yang bertajuk Budaya Makanan Dan Pemakanan Halal Dalam
Kalangan Masyarakat Melayu Menurut Perspektif Islam yang ditulis oleh Mohd Anuar
Ramli dan Mohammad Aizat Jamaludin (2016)'° menegaskan pola budaya makanan yang
berbeza ini dipengaruhi oleh kepercayaan dan pegangan agama di samping dari segi etnik,
geografi, iklim dan persekitaran. Al-Qur’an dan as-Sunnah menjadi pegangan masyarakat
dalam pembentukan budaya masyarakat. Walaubagaimanapun, budaya mereka ini tidak
bertentangan dengan ajaran Islam. Di Malaysia pula terdapat pelbagai budaya makanan di
samping tetap mengikut panduan yang telah ditetapkan oleh agama. Pengaruh Uruf
mempunyai persepsi yang berbeza yang mana terdapat sebilangan mereka menganggap
memakan dhab itu adalah kotor. Sebaliknya, terdapat juga sebilangan daripada mereka
menggangapnya sebagai makanan yang lezat. Penghasilan produk seperti kicap adalah
berdasarkan dari pengetahuan mereka kerana pada masa tersebut, mereka tidak mempunyai
peralatan yang canggih dalam membuat produk tersebut dan juga tempat menyimpannya.
Selain daripada itu, makanan yang dianggap kotor oleh sebilangan masyarakat lain seperti
belacan, tempoyak, budu dan sebagainya menjadi makanan yang dimakan oleh mereka
ketika musim tengkujuh. Citarasa makanan yang dibentuk oleh mereka adalah terpengaruh
daripada pandangan mazhab Syafi’i berbanding dengan mazhab-mazhab yang lain. Selain
itu, terdapat juga kaum lain menikmati makanan daripada kaum lainnya seperti kaum Cina
dan India menikmati hidangan makanan daripada kaum melayu iaitu roti canai, kueh teow
dan sebagainya. Sebaliknya kaum melayu pula menikmati makanan daripada mereka
dengan bersyarat iaitu kaum Cina tidak boleh memasukkan khinzir ke dalam masakan yang

akan dihidang kepada kaum melayu. Kaum India pula tidak boleh dihidangi kari daging

10 Mohd Anuar Ramli dan Mohammad Aizat Jamaludin. (2016). Budaya Makanan Dan Pemakanan Halal
Dalam Kalangan Masyarakat Melayu Menurut Perspektif Islam. In Mohd Yakub @ Zulkifli Mohd Yusoff,
Khadher Ahmad dan Monika @ Munirah Abd Razzak (Eds.) Penyelidikan tentang makanan: Perspektif
Nabawi dan Saintifik. him. 195-206. Kuala Lumpur: Jabatan al-Qur’an dan al-Hadith Akademi Pengajian
Islam Universiti Malaya.

